
ໃນວາລະສານສະບັບນີ້

•	 ແຜນງານສ້າງໂອກາດຢູ່ຂັ້ນຮາກຖານ	ໄດ້ສະເໜີຂຶ້ນເປັນອັນດັບຕົ້ນໆ	
ໃນວາລະຂອງກອງປະຊຸມເຄືອຂ່າຍປ່າໄມ້	ສັງຄົມ	ແຫ່ງອາຊຽນ.

•	 ບັນດາຄູ່ຮ່ວມງານຂອງໂຄງການ	ໄດ້ເຂົ້າຮ່ວມໃນກອງປະຊຸມປຶກສາຫາລື	
ຂອງອົງການຈັດຕັ້ງທາງສັງຄົມ	ຄັ້ງທີ	3	ຢູ່ທີ່ປະເທດມາເລເຊຍ.

•	 ໄດ້ສ້າງຕັ້ງກຸ່ມຮຽນຮູ້ຂັ້ນພາກພື້ນ	ທີ່ລິເລີ້ມ	ກ່ຽວກັບການສ້າງໂອກາດ	
ໃນການຄຸ້ມຄອງບໍລິຫານປ່າໄມ້.

•	 ບັນດາອົງການຈັດຕັ້ງທາງສັງຄົມ	ໃນຂົງເຂດພາກພື້ນລຸ່ມແມ່ນໍ້າຂອງ	
ຈະໄດ້ທັກສະເພີ້ມຕື່ມ	ເພື່ອສົ່ງເສີມການສ້າງໂອກາດຢູ່ຂັ້ນຮາກຖານ.

•	 ແຈ້ງຂ່າວໃໝ່	ຈາກກອງທຶນຊ່ວຍເຫລືອລ້າຂະໜາດນ້ອຍ	ຂອງແຜນງານ	
GREEN	Mekong	

•	 ອົງການຈັດຕັ້ງທາງສັງຄົມ	20	ແຫ່ງ	ເຂົ້າຮ່ວມເວບໄຊ	
ຂອງແຜນງານສ້າງໂອກາດຢູ່ຂັ້ນຮາກຖານ

•	 ປື້ມຄູ່ມືຝຶກອົບຮົມ	ເພື່ອສົ່ງເສີມການສ້າງໂອກາດຢູ່ຂັ້ນຮາກຖານ
•	 ຊັບພະຍາກອນ	ກ່ຽວກັບການສ້າງໂອກາດ
•	 ທັດສະນະ	ກ່ຽວກັບບົດບາດຍິງ-ຊາຍ

ຍນິດຕີອ້ນຮບັເຂ້ົາສູວ່າລະສານກຽ່ວກບັຄວາມ 
ສະເໝີພາບຢູຂ່ ັນ້ຮາກຖານ

ຂໍ້ມູນ ກ່ຽວກັບ ແຜນງານ 
GREEN Mekong
ວາລະສານສະບັບນີ້ ຂຽນໂດຍແຜນງານສ້າງໂອກາດ 
ແລະ ເຄື່ອຂ່າຍທີ່ເຂັ້ມແຂງຢູ່ຂັ້ນຮາກຖານໃນເຂດ
ແມ່ນ້ຳຂອງ (ຫຼື ແຜນງານ GREEN Mekong), ເຊິ່ງ 
ມີຈຸດປະສົງເພື່ອປັບປຸງຄວາມອາດສາມາດຂອງບັນດາ 
ຜູ້ສ້າງນະໂຍບາຍ ແລະ ພາກສ່ວນກ່ຽວຂ້ອງ
ຂັ້ນຮາກຖານໃນຂົງເຂດພາກພື້ນລຸ່ມແມ່ນໍ້າຂອງ 
ເພື່ອສົ່ງເສີມຄວາມສະເໝີພາບໃນ ນະໂຍບາຍ ແລະ 
ການປະຕິບັດ ກ່ຽວກັບການຜ່ອນເບົາການປ່ຽນແປງດິນ
ຟ້າອາກາດທີ່ອີງໃສ່ປ່າໄມ້. 

ແຜນງານນີ້ ແມ່ນອີງຕາມຄວາມຈິງທີ່ວ່າບໍ່ສາມາດ
ປົກປັກຮັກສາປ່າໄມ້ໄວ້ໄດ້ ຍ້ອນວ່າຄວາມຈໍາເປັນ, 
ຄວາມຕ້ອງ ການ, ຄວາມຮູ້ ແລະ 
ການມີສ່ວນຮ່ວມຂອງປະຊາຊົນ ບໍ່ໄດ້ນໍາໄປ
ພິຈາລະນາໃນເວລາດໍາເນີນການຕັດສິນຕ່າງໆ. 
ໃນຂົງເຂດພາກພື້ນລຸ່ມແມ່ນໍ້າຂອງ ບ່ອນທີ່ປະຊາຊົນ 
ຫຼາຍລ້ານຄົນຍັງອາໄສແຫຼ່ງຊັບພະຍາກອນປ່າໄມ້, 
ນະໂຍບາຍ ແລະຍຸດທະສາດທີ່ສ້າງຂຶ້ນມາເພື່ອປົກປັກ
ຮັກສາປ່າໄມ້, ເພື່ອຫຼຸດຜ່ອນການປ່ອຍອາຍກາກບ໋ອນ 
ແລະ ເພື່ອຜ່ອນ ເບົາການປ່ຽນແປງດິນຟ້າອາກາດ 
ຈະປະສົບຜົນສໍາເລັດໄດ້ນັ້ນ ກໍ່ຕໍ່ເມື່ອມີຊຸມຊົນທ້ອງຖິ່ນ
ເຂົ້າຮ່ວມຢ່າງຈິງຈັງເທົ່ານັ້ນ. 

ແຜນງານ GREEN Mekong ໄດ້ຮັບງົບປະມານຈາກ 
ຄະນະພັດທະນາພາກພື້ນອາຊີ (RDMA) ຂອງອົງການ
ພັດທະນາສາກົນແຫ່ງປະເທດສະຫະລັດອາເມລິກາ 
(USAID) ແລະ ຈັດຕັ້ງປະຕິບັດໂດຍ RECOFTC 
–ສູນສໍາລັບ ປະຊາຊົນ ແລະ ປ່າໄມ້.

• ສະບັບທີ	3          • ປະຈໍາເດືອນກໍລະກົດ		ປີ	2014

ການເຮັດວຽກກບັປະຊາຊນົຢູໃ່ນພາກພ້ືນ 
ແມນ່ ໍາ້ຂອງ ເພ່ືອສ ົ່ງເສມີໂຄງການທ່ີມ ີ
ປະສດິທິຜນົດາ້ນຄວາມສະເໝີພາບໃນ 
ການຜອ່ນເບົາການປ່ຽນແປງພມູອາກາດ

ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014 ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014



ບັນດາຄູ່ຮ່ວມໂຄງການ ເຂົ້າມີສ່ວນຮ່ວມໃນ
ກອງປະຊຸມປຶກສາຫາລືຂອງອົງການຈັດຕັ້ງ
ທາງສັງຄົມ ຄັ້ງທີ 3 ທີ່ ປະເທດມາເລເຊຍ
ພາລະບົດບາດຂອງ	ກອງປະຊຸມປຶກສາຫາລືອົງການຈັດຕັ້ງທາງສັງຄົມ	ຂອງເຄືອຂ່າຍ
ປ່າໄມ້ສັງຄົມແຫ່ງອາຊຽນ	ເປັນກົນໄກເພື່ອກັ່ນຕອງ,	ເຕົ້າໂຮມ	ແລະ	ຖ່າຍທອດຂ່າວ
ສານຈາກບັນດາອົງການຈັດຕັ້ງທາງສັງຄົມ	ແລະ	ຊຸມ	ຊົນໃນອາຊຽນ	ໃຫ້ອາຊຽນ	
ໃນການເຮັດວຽກຮ່ວມກັນແບບສ້າງສັນ	ພ້ອມທັງເພື່ອສົ່ງເສີມ	ແລະ	ຊຸກຍູ້ປ່າໄມ້ຊຸມ	
ຊົນໃນອາຊຽນ.	ກອງປະຊຸມປຶກສາຫາລືຂອງອົງການຈັດຕັ້ງທາງສັງຄົມໃນປີນີ້	
ແມ່ນໂຄງການແລກປ່ຽນຜະລິດ	ຕະພັນເຄື່ອງປ່າຂອງດົງ	(NTFP-EP),	Jaringan	
Orang	Asal	SeMalaysia	(JOAS),	ແລະ	Asia	Indigenous	Peoples	
Pact	(AIPP)	ເປັນເຈົ້າພາບ,	ໂດຍການຊ່ວຍເຫຼືອຈາກ	ອົງການພັດທະນາ	ແລະ	
ຮ່ວມມືແຫ່ງປະເທດສະວິດ.	

ໂຄງການນີ້	ໄດ້ໃຫ້ການສະໜັບສະໜູນ	ແລະ	ອໍານວຍຄວາມສະດວກ	ແກ່ຜູ້ຕາງໜ້າ
ອົງການຈັດຕັ້ງທາງສັງຄົມ	7	ທ່ານ	ຈາກ	ປະເທດກໍາປູເຈຍ,	ສປປ	ລາວ	ແລະ	ຫວຽດນາມ	
ເຂົ້າຮ່ວມກອງປະຊຸມປຶກສາຫາລືປະຈໍາປີຄັ້ງທີ	3	ຂອງບັນດາອົງການຈັດຕັ້ງທາງສັງຄົມ.	
ກອງປະຊຸມປຶກສາຫາລື	ໃນຫົວຂໍ້	-	ການປູທາງໄປສູ່ການປະຕິບັດໃນ	ອະນາຄົດ	
ເພື່ອໃຫ້ອາຊຽນເຂົ້າຮ່ວມໃນປ່າໄມ້ສັງຄົມ	ແລະ	ການປ່ຽນແປງດິນຟ້າອາກາດ	
ເຊິ່ງໄດ້ຈັດຂຶ້ນໃນວັນທີ	22-23	ພຶດສະພາ	2014	ທີ່ເມືອງ	Kota	Kinabalu,	
ປະເທດມາເລເຊຍ	ກ່ອນກອງປະຊຸມເຄືອຂ່າຍປ່າໄມ້	ສັງຄົມແຫ່ງອາຊຽນ	ຄັ້ງທີ	5		
ເຊິ່ງໄດ້ຈັດຂຶ້ນໃນວັນທີ	24-26	ພຶດສະພາ.

ເອກະສານທີ່ໄດ້ແຈກຢາຍໃນກອງປະຊຸມປຶກສາຫາລື 
[ການປົກປ້ອງປ່າໄມ້ສັງຄົມ ແລະ REDD+] ຈະຊ່ວຍໃຫ້ພວກເຮົາສາມາດ
ລະບຸວຽກງານບູລິມະສິດ ທີ່ຈະຕ້ອງໄດ້ພິຈາລະນາໃນການຈັດຕັ້ງປະຕິບັດ
ວຽກງານຂອງພວກ ເຮົາ ພ້ອມທັງ ກອງທຶນຊ່ວຍເຫລືອລ້າຂະໜາດນ້ອຍ 
ຂອງແຜນງານ GREEN Mekong. ກ່າວໂດຍ ປາລິກອນ ທາລອງແສງຈັນ, 
ສະມາຄົມຄົນຮັກຊັບພະຍາກອນທໍາມະຊາດ, ສປປ ລາວ. 

ເປັນຄັ້ງທໍາອິດທີ່	ການສ້າງໂອກາດໃນສັງຄົມ	ໄດ້ຖືກຮັບຮູ້ວ່າເປັນສິ່ງໜຶ່ງທີ່ສໍາຄັນໃນ
ການຄຸ້ມຄອງຊັບພະຍາກອນ	ທໍາມະຊາດ,	ປ່າໄມ້ສັງຄົມ	ແລະ	ສິດທິຂອງຄົນພື້ນເມືອງ.	
ນອກຈາກນັ້ນແລ້ວ	ຜູ້ເຂົ້າຮ່ວມກອງປະຊຸມ	ຍັງໄດ້	ທົບທວນການຈັດຕັ້ງປະຕິບັດ
ແຜນງານຂັ້ນປະເທດ,	ພ້ອມທັງ	ໄດ້ແລກປ່ຽນຍຸດທະສາດການຊ່ວຍເຫຼືອ	ແລະ	
ສ້າງເອກະສານຂັ້ນປະຕິບັດການ	ກ່ຽວກັບເສດຖະກິດ	ແລະ	ການດໍາລົງຊີວິດຂອງຊຸມຊົນ,	
ສິດທິໃນການຖືຄອງ	ແລະ	ເຂົ້າເຖິງທີ່ດິນປ່າໄມ້,	ການປົກປ້ອງ	ແລະ	ກົນໄກການຄຸ້ມ
ຄອງບໍລິຫານໃນການກະກຽມ	ເພື່ອໃຫ້ມີການ	ເຂົ້າຮ່ວມຂອງອົງການຈັດຕັ້ງທາງສັງຄົມ	
ໃນກອງປະຊຸມຄັ້ງທີ	5	ຂອງເຄືອຂ່າຍປ່າໄມ້ສັງຄົມແຫ່ງ	ອາຊຽນ	ເຊິ່ງໄດ້	ຈັດຂຶ້ນໃນວັນທີ	
24-25	ພຶດສະພາ.

“ການສົນທະນາກຸ່ມລະດັບປະເທດ ໄດ້ຊ່ວຍພວກເຮົາໃຫ້ເຂົ້າໃຈເຊິ່ງກັນ ແລະ 
ກັນ ແລະ ວິທີການໃນການ ເຮັດວຽກຮ່ວມກັນ ເພື່ອແກ້ໄຂບັນຫາຕ່າງໆໃນປະ
ເທດຂອງພວກເຮົາ. ພວກເຮົາ ຕ້ອງໄດ້ຍົກສູງບາງພັນທະ ແລະ ການປະຕິບັດ 
ເຊັ່ນ: ການສ້າງນະໂຍບາຍ ແລະ ຄໍາແນະນຳກ່ຽວກັບການປົກປ້ອງ; 
ສົ່ງເສີມໃຫ້ມີຜູ້ຕາງໜ້າຂອງ ປ່າໄມ້ສັງຄົມ ຢູ່ຂັ້ນສູນກາງ ແລະ ຂັ້ນແຂວງ; 
ສ້າງອົງກອນຄຸ້ມຄອງທີ່ດິນກະສິກໍາຂັ້ນສູນກາງ (CFMB), ການ ຖືຄອງດິນ; 
ສ້າງລະບົບຂໍ້ມູນຂ່າວສານ ແລະ ມາດຕະຖານກ່ຽວກັບການປົກປ້ອງ. 
ເພື່ອຈະຊ່ວຍໃຫ້ພວກເຮົາ ສາມາດເນັ້ນໜັກໃສ່ ໜ້າວຽກທີ່ພວກເຮົາຄວນ
ພິຈາລະນາໃນແຕ່ລະອົງການ.” ກ່າວໂດຍ Teng Rithiny, ອົງການຈັດຕັ້ງ 
ທາງສັງຄົມ, ກອງປະຊຸມປຶກສາຫາລື ຂອງ CSO ແຫ່ງຊາດ, ປະເທດກໍາປູເຈຍ

ແຜນງານສ້າງໂອກາດຢູ່ຂັ້ນຮາກຖານ 
ໄດ້ສະເໜີຂຶ້ນເປັນອັນດັບຕົ້ນໆ 
ໃນວາລະຂອງກອງປະຊຸມເຄືອຂ່າຍປ່າໄມ້ 
ສັງຄົມ ແຫ່ງອາຊຽນ
ແຜນງານສ້າງໂອກາດ	ແລະ	ເຄື່ອຂ່າຍທີ່ເຂັ້ມແຂງຢູ່ຂັ້ນຮາກຖານໃນເຂດແມ່ນ້ຳ
ຂອງ	(ຫຼື	ແຜນງານ	GREEN	Mekong)	ທີ່ໄດ້ຮັບທຶນສະໜັບສະໜູນຈາກອົງການ	
USAID	ໄດ້ດໍາເນີນກອງປະຊຸມເປັນເວລາເຄິ່ງມື້	ກ່ຽວກັບ	ການສ້າງໂອກາດໃນສັງຄົມ	
ແລະ	ການມີສ່ວນຮ່ວມຂອງທ້ອງຖິ່ນ.	ພາຍຫຼັງທີ່ໄດ້ມີການນໍາສະເໜີຈໍານວນໜຶ່ງ	
ຈາກບັນດາຜູ້ຕາງໜ້າຂັ້ນຮາກຖານ	ແລ້ວກໍ່ຕາມມາດ້ວຍການແລກປ່ຽນຄວາມຮູ້ຈາກ
ຫຼາຍພາກສ່ວນທີ່ເຂົ້າຮ່ວມ,	ການສົນທະນາ	ເປັນຜົນໃຫ້ໄດ້ຮັບຄໍາແນະນໍາດ້ານ
ນະໂຍບາຍ	ທີ່ສົ່ງເສີມການປ່ຽນແປງພຶດຕິກໍາທີ່ນຳໄປສູ່ການ	ຄຸ້ມຄອງບໍລິຫານປ່າໄມ້	
ທີ່ເທົ່າທຽມກັນຫຼາຍກວ່າເກົ່າ	ແລະ	ການສະເໜີໃຫ້ມີການສົ່ງເສີມການມີສ່ວນ
ຮ່ວມ	ຂອງຊຸມຊົນໃນການຄຸ້ມຄອງບໍລິຫານປ່າໄມ້ຮ່ວມກັນ.	ຄໍາແນະນໍາຕ່າງໆ	
ທີ່ໄດ້ຮັບຮອງເອົາໃນກອງປະຊຸມນີ້	ໄດ້	ນຳສະເໜີໃຫ້ກອງປະຊຸມປະຈໍາປີຂອງພະນັກງານ
ອາວຸໂສດ້ານປ່າໄມ້	ປະຈໍາອາຊຽນ	(ASOF)	

“ໃນກອງປະຊຸມນີ້ ຂ້າພະເຈົ້າໄດ້ຮຽນຮູ້ບົດຮຽນ ແລະ ປະສົບການຕ່າງໆ 
ຈາກບັນດາຜູ້ແທນອື່ນໆ, ປະເທດອື່ນໆ ເຊິ່ງສາມາດເອົາມານໍາໃຊ້ໃນການຈັດຕັ້ງ
ປະຕິບັດວຽກງານທີ່ຂ້າພະເຈົ້າກຳລັງດຳເນີນຢູ່ ແລະ ຍັງສາມາດນຳໃຊ້ເຂົ້າໃນ 
ການຈັດຕັ້ງປະຕິບັດກອງທຶນຊ່ວຍເຫລືອລ້າຂະໜາດນ້ອຍຂອງພວກ
ເຮົາໄດ້. ເນື້ອໃນທັງໝົດຂອງກອງປະຊຸມນີ້ ແມ່ນມີຄວາມສໍາຄັນຫຼາຍ 
ຕໍ່ວຽກຂອງຂ້າພະເຈົ້າ ຍ້ອນວ່າປ່າໄມ້ສັງຄົມ ແມ່ນບັນຫາໜຶ່ງທີ່ກ່ຽວຂ້ອງກັບ
ປະຊາຊົນ, ອົງການ ແລະ ຫຼາຍໆປະເທດ.” ກ່າວໂດຍ Dang Duc Nghia, 
ສູນພັດທະນາເຂດພູດອຍແບບຍືນຍົງ, ປະເທດຫວຽດນາມ 

ແຜນງານນີ້	ໄດ້ສະໜັບສະໜູນພະນັກງານປ່າໄມ້	ແລະ	ຜູ້ຕາງໜ້າສັງຄົມພົນລະເຮືອນ	
ຈໍານວນ	14	ຄົນ	ຈາກ	ບັນດາປະເທດລຸ່ມແມ່ນໍ້າຂອງ	ເພື່ອຮ່ວມກັບຜູ້ເຂົ້າຮ່ວມອີກຫຼາຍ
ກວ່າ	200	ຄົນ	ຈາກລັດຖະບານ,	ອົງການ	ຈັດຕັ້ງທາງສັງຄົມແລະພາກສ່ວນກ່ຽວຂ້ອງ
ອື່ນໆ	ທີ່ກອງປະຊຸມປະຈໍາປີຂອງເຄືອຂ່າຍປ່າໄມ້ສັງຄົມແຫ່ງອາຊຽນ	(ASFN)	ໃນເມືອງ	
Kota	Kinabalu,	ປະເທດມາເລເຊຍ	ໃນວັນທີ	24-26	ພຶດສະພາ.	

“ໃນກອງປະຊຸມນີ້ ຂ້າພະເຈົ້າໄດ້ຮຽນຮູ້ວ່າ ບັນດາຜູ້ຕາງໜ້າຊຸມຊົນ ແລະ 
ຜູ້ຕາງໜ້າອົງການຈັດຕັ້ງທາງສັງຄົມ ໃນໂຄງສ້າງ ແລະ ກົນໄກປ່າໄມ້ແຫ່ງຊາດ 
ກ່ຽວກັບ REDD+ ມີຄວາມສາມາດທີ່ຈໍາກັດໃນການປະກອບຄໍາເຫັນ 
ແລະ ຄໍາແນະນຳໃຫ້ແກ່ການສ້າງນະໂຍບາຍ ແລະ ການປະຕິບັດຕ່າງໆ. 
ມີຄວາມຈໍາເປັນທີ່ຈະຕ້ອງໄດ້ໃຫ້ ການຊ່ວຍເຫຼືອດ້ານງົບປະມານ 
ເພື່ອສ້າງຄວາມສາມາດ ແລະ ໄປຢ້ຽມຢາມແລກປ່ຽນຖອດຖອນບົດຮຽນ ຫຼືການ 
ສຶກສາທີ່ກ່ຽວຂ້ອງກັບຊຸມຊົນ, ແລະ ບັນດາຜູ້ຊ່ຽວຊານຈາກປະເທດອາຊຽນ 
ແລະ ປະເທດອື່ນໆ ເພື່ອແລກ ປ່ຽນຄວາມຮູ້ຄວາມສາມາດກ່ຽວກັບປ່າໄມ້ສັງຄົມ 
ແລະ ການປ່ຽນແປງດິນອາກາດ”ກ່າວໂດຍ Teng Rithiny, ກອງປະຊຸມປຶກສາ
ຫາລືຂອງອົງການຈັດຕັ້ງບໍ່ສັງກັດລັດຖະບານ, ປະເທດກໍາປູເຈຍ 

ກອງປະຊຸມນີ້	ມີຈຸດປະສົງເພື່ອແລກປ່ຽນປະສົບການ	ແລະ	
ບົດຮຽນກ່ຽວກັບພາລະບົດບາດ	ແລະ	ການປະກອບ	ສ່ວນຂອງປ່າໄມ້ຊຸມຊົນ	ໃນການ
ແກ້ໄຂການປ່ຽນແປງດິນຟ້າອາກາດ,	ການຄ້ຳປະກັນສະບຽງອາຫານ	ແລະ	ການ	
ພັດທະນາເສດຖະກິດສະອາດ,	ພ້ອມທັງເພື່ອສົ່ງເສີມນະໂຍບາຍ	ແລະ	ການປະຕິບັດ	
ກ່ຽວກັບ	ປ່າໄມ້ສັງຄົມ.

ຮູບພາບ	1:	ຜູ້ຕາງໜ້າຈາກ	ອົງການຈັດຕັ້ງທີ່ບໍ່ສັງກັດລັດຖະບານ	ປະເທດກໍາປູເຈຍ	ແລະ	
ຄູ່ຮ່ວມງານ	ຂອງແຜນງານ	GREEN	Mekong,	ທ່ານ	Teng	Rithiny,	ທີ່ກອງປະຊຸມ
ປຶກສາຫາລືຂອງອົງການຈັດຕັ້ງທາງສັງຄົມ,	ປະເທດມາເລເຊຍ	

ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014 ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014



ໄດ້ສ້າງຕັ້ງກຸ່ມຮຽນຮູ້ຂັ້ນພາກພື້ນ ທີ່ລິເລີ້ມ
ກ່ຽວກັບການສ້າງໂອກາດໃນການຄຸ້ມຄອງ
ບໍລິຫານ ປ່າໄມ້ 
ໂຄງການນີ້	ໄດ້ສ້າງກຸ່ມຮຽນຮູ້ຕາມພູມສັນຖານຂັ້ນພາກພື້ນ	ກ່ຽວກັບການສ້າງໂອກາດ	
ໃນການຄຸ້ມຄອງບໍລິຫານ	ປ່າໄມ້.	ກຸ່ມຮຽນຮູ້ນີ້	ຈະສົ່ງເສີມການຮຽນຮູ້ຮ່ວມກັັນ	
ກ່ຽວກັບວິທີການ	ແລະ	ເຫດຜົນສໍາລັບການສ້າງຄວາມ	ເຂັ້ມແຂງໃຫ້ຊຸມຊົນໄດ້ມີສ່ວນ
ຮ່ວມໃນການຄຸ້ມຄອງບໍລິຫານປ່າໄມ້	ແລະ	ນະໂຍບາຍທີ່ກ່ຽວຂ້ອງກັບການປ່ຽນ	
ແປງດິນຟ້າອາກາດ.

“ບັນດາຜູ້ເຂົ້າຮ່ວມໃນທີ່ນີ້ ແມ່ນກຸ່ມທີ່ຖືກຕ້ອງເໝາະສົມ ຍ້ອນວ່າ 
ບັນດາພະນັກງານຂັ້ນແຂວງ ແມ່ນເປັນ ຜູ້ທີ່ສື່ສານໂດຍກົງກັບຊຸມຊົນຂັ້ນຮາກ
ຖານ” ກ່າວໂດຍ ທ່ານ Try Sopheak, ຮອງຫົວໜ້າ ບໍລິຫານປ່າໄມ້, ແຂວງ  
Kratie, ປະເທດກໍາປູເຈຍ.

ກຸ່ມພາກສ່ວນກ່ຽວຂ້ອງນີ້	ມີຄວາມສໍາຄັນເປັນພິເສດ	ຍ້ອນວ່າ	ພະນັກງານແຂວງ	
ມັກຈະໄດ້ຮັບໂອກາດໃນການ	ຮຽນຮູ້	ໜ້ອຍກວ່າພະນັກງານຂັ້ນສູນກາງ	ທັງທີ່ພວກເຂົາ
ເຈົ້າມີການພົວພັນໂດຍກົງ	ກັບຊຸມຊົນທ້ອງຖິ່ນ.

ພະນັກງານປ່າໄມ້ຂັ້ນແຂວງ	22	ຄົນ	ຈາກບັນດາປະເທດລຸ່ມແມ່ນໍ້າຂອງ	ເຊິ່ງລວມມີ	
ປະເທດ	ກໍາປູເຈຍ,	ສປປ	ລາວ	ແລະ	ຫວຽດນາມ	ໄດ້ເຂົ້າຮ່ວມໃນງານດັ່ງກ່າວເປັນເວລາ
	5	ວັນ.	ພ້ອມນັ້ນ	ໄດ້ມີການແປພາສາໃຫ້	ທຸກພາສາ	ເຊີ່ງຊ່ວຍໃຫ້ບັນດາຜູ້ເຂົ້າຮ່ວມ	
ສາມາດແລກປ່ຽນປະສົບການ	ແລະ	ຄວາມຮູ້ຂອງພວກເຂົາ	ໃນກຸ່ມໄດ້ຢ່າງເຕັມສ່ວນ.	

“ກ່ອນຂ້າພະເຈົ້າມານີ້, ການສ້າງໂອກາດທາງສັງຄົມໃນການຄຸ້ມຄອງ
ບໍລິຫານປ່າໄມ້, ສໍາລັບ ຂ້າພະເຈົ້າແລ້ວ ບໍ່ແມ່ນສິ່ງແປກໃໝ່; ແຕ່ເມື່ອ 
ຂ້າພະເຈົ້າມາຮອດທີ່ນີ້ແລ້ວ ຂ້າພະເຈົ້າຈີ່ງໄດ້ຮູ້ວ່າຕົນເອງບໍ່ເຂົ້ົາໃຈ  
ກ່ຽວກັບຄວາມ ໝາຍຂອງຫົວຂໍ້ຕ່າງໆ, ແລະ ໃນສອງສາມມື້ທີ່ຜ່ານມາ 
ພວກເຮົາໄດ້ສົນທະນາກັນ, ແລກປ່ຽນທັດສະນະນໍາກັນ ພ້ອມນັ້ນ 
ກໍ່ຍັງໄດ້ລົງໄປຢ້ຽມຢາມພາກສະໜາມ. ມາຮອດປະຈຸບັນນີ້ ຂ້າພະເຈົ້າ 
ຈີ່ງຮູ້ສຶກວ່າມີທັດສະນະທີ່ດີ ກວ່າເກົ່າຫຼາຍ ກ່ຽວກັບຄໍາສັບເຫຼົ່ານີ້” ກ່າວໂດຍ 
ທ່ານ  Nguyen Khac Lâm, ຮອງຫົວໜ້າພະແນກປ່າໄມ້, ແຂວງ Nghe An, 
ປະເທດຫວຽດນາມ.

ບັນດາອົງການຈັດຕັ້ງທາງສັງຄົມໃນ
ເຂດລຸ່ມແມ່ນໍ້າຂອງ ມີທັກສະເພີ້ມຕື່ມ 
ເພື່ອສົງເສີມການສ້າງໂອກາດໃນຂັ້ນ 
ຮາກຖານ 
ໃນຕົ້ນປີນີ້,	ທີມງານຂອງແຜນງານ	GREEN	Mekong	ໄດ້ປະຊຸມກັບບັນດາຄູ່ຮ່ວມ
ງານຈາກອົງການຈັດຕັ້ງທາງສັງຄົມເພື່ອປຶກສາຫາລືກ່ຽວກັບຄວາມຕ້ອງການໃນການ
ພັດທະນາຄວາມສາມາດ.	ໂດຍອີງຕາມການປະເມີນຜົນນີ້	ຈີ່ງໄດ້ຈັດກອງປະຊຸມ
ສໍາມະນາຂັ້ນພາກພື້ນຄັ້ງທີສອງຂຶ້ນໃນເດືອນພຶດສະພາຂອງປີນີ້.ບັນດາຜູ້ຕາງໜ້າ	
ຈາກອົງການ	ຈັດຕັ້ງທາງສັງຄົມ	20	ທ່ານ	ໄດ້ມາເຕົ້າໂຮມກັນ	ເພື່ອເຂົ້າຮ່ວມໃນກອງ
ປະຊຸມສໍາມະນານີ້	ເຊິ່ງໄດ້ເນັ້ນໜັກໃສ່	ການສົ່ງເສີມທັກສະໃນການຕິດຕາມ	ແລະ	
ປະເມີນຜົນ,	ການຂຽນບົດສະເໜີ	ແລະ	ການສື່ສານ.

ກອງປະຊຸມສໍາມະນາ	ຈັດຂື້ນເປັນເວລາ	3	ວັນນີ້	ແມ່ນສ່ວນໜຶ່ງຂອງເປົ້າໝາຍຂອງໂຄງ
ການ	ເພື່ອສະໜັບສະໜູນ	ແລະ	ພັດທະນາຄວາມສາມາດ	ຂອງບັນດາອົງການຈັດຕັ້ງທາງ
ສັງຄົມໃນປະເທດລຽບຕາມແມ່ນໍ້າຂອງ	ແລະ	ປະເທດ	ມຽນມາ.	ເຊີ່ງບັນດາອົງການຈັດ
ຕັ້ງທາງສັງຄົມເຫຼົ່ານີ້	ແມ່ນເປັນຄູ່ຮ່ວມງານຂອງໂຄງການ	ນັບຕັ້ງແຕ່ເດືອນ	ຕຸລາ	2013	
ໃນເວລາທີ່ພວກເຂົາເຈົ້າໄດ້ເຂົ້າຮ່ວມການຝຶກອົບຮົມ	ກ່ຽວກັບຂັ້ນຕອນການມີສ່ວນຮ່ວມ
ຢ່າງມີປະສິດທິ	ພາບ	ເພື່ອປັບປຸງການສ້າງໂອກາດໃນຊຸມຊົນຢູ່ຂັ້ນຮາກຖານ.

ບັນດາຜູ້ເຂົ້າຮ່ວມ	ໄດ້ສ້າງແຜນປະຕິບັດງານຂອງພວກເຂົາເຈົ້າເອງ	ສໍາລັບ	
6	ເດືອນຂ້າງໜ້າ	ເຊິ່ງອະທິບາຍເຖິງ	ໜ້າວຽກຕົ້ນຕໍ	ເພື່ອແກ້ໄຂບັນຫາ	
ກ່ຽວກັບການສ້າງໂອກາດ.	ແຜນປະຕິບັດງານນີ້	ຍັງຈະຊ່ວຍທີມງານຂອງແຜນງານ	
GREEN	Mekong	ໃນການໃຫ້ຄວາມຊ່ວຍເຫຼືອ	ແລະ	ສະໜັບສະໜູນບັນດາອົງການຈັດ
ຕັ້ງທາງສັງຄົມ	ໃຫ້ຖ່ວງທັນກັບເວລາ	ໃນເວລາທີ່ພວກເຂົາເຈົ້າສົ່ງບົດສະເໜີ	ສໍາລັບຮອບທີ	
2	ຂອງກອງທຶນຊ່ວຍເຫລືອລ້າຂະໜາດນ້ອຍ	ຂອງແຜນງານ	GREEN	Mekong	ແລະ	
ເລີ່ມນໍາໃຊ້ເວັບໄຊຂອງໂຄງການສ້າງໂອກາດ.	ທ່ານ	ສາມາດ	ອ່ານເພີ້ມຕື່ມໄດ້ທີ່	http://
bit.ly/capacity-development-workshop

“ມາຮອດປະຈຸບັນນີ້ ຂ້າພະເຈົ້າ ເຂົ້າໃຈເຖິງວິທີສ້າງບົດສະເໜີທີ່ດີ ເຊິ່ງເລີ້ມຈາກ
ມິຕິຕ່າງໆກ່ຽວກັບການສ້າງໂອກາດ ເພືອເປັນພື້ນຖານ, ແລະ ຂ້າພະເຈົ້າ ຈະ
ແລກປ່ຽນຄວາມຮູ້ນີ້ກັບເພື່ອນຮ່ວມງານໃນອົງການຂອງຂ້າພະເຈົ້າ.” - 
ກ່າວໂດຍ Patricia Hlaing, ອົງການຊ່ວຍເຫຼືອສັງຄົມ-ການກຸສົນ Karuna – 
Caritas,  ປະເທດມຽນມາ.

“ຂ້າພະເຈົ້າ ຈະນໍາເອົາຄວາມຮູ້ກ່ຽວກັບການຕິດຕາມ ແລະ ປະເມີນຜົນ ໄປ
ເຊື່ອມໂຍງເຂົ້າໃນໂຄງການປັບປຸງການ ດໍາລົງຊີວິດຂອງທີມງານພັດທະນາຊົນ
ນະບົດແຫ່ງປະເທດກໍາປູເຈຍ (CDRT) ເຊິ່ງກ່ຽວພັນກັບການອະນຸລັກປ່າໄມ້.”
”ກ່າວ ໂດຍ ທ່ານ Meas Viphou, ທີມງານພັດທະນາຊົນນະບົດແຫ່ງປະເທດ 
ກໍາປູເຈຍ.

ຮູບພາບ	2:	ບັນດາພະນັກງານຂັ້ນແຂວງ	ໃນກິດຈະກຳຂອງກຸ່ມຮຽນຮູ້ຂັ້ນພາກພື້ນ	
ແລກປ່ຽນປະສົບການຮ່ວມກັນ.

ຮູບພາບ	3:	ບັນດາຜູ້ຕາງ	
ໜ້າຈາກອົງການຈັດຕັ້ງ	
ທາງສັງຄົມໃນເຂດລຸ່ມ	
ແມ່ນໍ້າຂອງ	ສົນທະນາກັນ	
ກ່ຽວກັບການສ້າງໂອກາດ	
ໃນກອງປະຊຸມສໍາມະນາ	
ເພື່ອພັດທະນາຄວາມ	
ສາມາດ	ຄັ້ງທີສອງ.	

ຮູບພາບ	4:	ຜູ້ຕາງໜ້າອົງການຈັດຕັ້ງທາງສັງຄົມເຮັດວຽກຮ່ວມກັນໃນກອງປະຊຸມສໍາມະນາ
ພັດທະນາຄວາມສາມາດ	ຄັ້ງທີສອງ.

“ທາງດ້ານກຸ່ມພາກສ່ວນກ່ຽວຂ້ອງ [ໃນທີ່ນີ້] ແລະ ທາງດ້ານຂັ້ນຕອນຕ່າງໆ, 
ພວກເຮົາ ກໍາລັງທົດລອງຂັ້ນຕອນ ທີ່ມີຜົນປະໂຫຍດສູງກັບກຸ່ມຮຽນຮູ້ຂັ້ັນພາກ
ພື້ນ. ພວກເຮົາ ໄດ້ຮັບຮູ້ເຖີງລະດັບຄວາມຢາກຮູ້ຢາກເຫັນ, ການ ສະໜັບສະໜູນ 
ແລະ ການເຂົ້າມາມີສ່ວນຮ່ວມຂອງພະນັກງານລັດຖະບານ ທີ່ລື່ນຄາດໝາຍ 
ແລະ ເປັນໜ້າເພີ່ງພໍໃຈ ໃນກິດຈະກຳດັ່ງກ່າວນີ້.” ກ່າວໂດຍ ທ່ານ ນາງ Regan 
Suzuki Pairojmahakij, RECOFTC - ສູນ ສໍາລັບປະຊາຊົນ ແລະ ປ່າໄມ້.

ສຳລັບກິດຈະກຳຄັ້ງທີສອງຂອງກຸ່ມຮຽນຮູ້ຂັ້ນພາກພື້ນ	ແມ່ນມີແຜນຈະຈັດຂຶ້ນໃນທ້າຍປີນີ້.	
ທ່ານ	ສາມາດອ່ານ	ເພີ້ມ	ຕື່ມ	ຫຼື	ເບິ່ງວິດີໂອຈາກກິດຈະກຳນີ້ໄດ້ທີ່	http://bit.ly/RLG-
launch

ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014 ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014



ອົງການຈັດຕັ້ງທາງສັງຄົມ ເຂົ້າຮ່ວມຊ່ອງ
ເວັບໄຊຂອງໂຄງການສ້າງໂອກາດໃນຂັ້ນ
ຮາກຖານ ໃນນາມເປັນຜູ້ ປະກອບສ່ວນ.
ຊ່ອງເວບໄຊ	ທີ່ເປິດໃຫ້ບັນດາອົງການຈັດຕັ້ງທາງສັງຄົມ	ທີ່ເຂົ້າຮ່ວມໃນໂຄງການນີ້	
ແມ່ນຢູ່ໃນເວບໄຊຂອງ	RECOFTC	ປະຈຸບັນ	ແມ່ນມີພ້ອມແລ້ວ.	ຂໍໃຫ້ບັນດາ	
ຄູ່ຮ່ວມງານໝົດທຸກພາກສ່ວນ	ທີ່ເຂົ້າຮ່ວມໃນໂຄງການມາ	ຮອດປະຈຸບັນ	
ໄດ້ປະກອບສ່ວນ.	ຊ່ອງເວບໄຊນີ້	ຍັງເປີດກວ້າງໃຫ້ຜູ້ປະຕິບັດວຽກງານ	ກ່ຽວກັບ	
ການປ່ຽນແປງດິນຟ້າອາກາດ	ແລະ	ປ່າໄມ້ຊຸມຊົນນຳອີກ,	ຊຶ່ງຈະມີຂ່າວໃໝ່ໆຈາກບັນດາ
ອົງການຈັດຕັ້ງທາງສັງຄົມ	ທີ່ຈັດຕັ້ງປະຕິບັດ	ກອງທຶນ	GMCF	ແລະ	ສະແດງໃຫ້ເຫັນເຖິງ	
ຊັບພະຍາກອນການສ້າງໂອກາດຈາກທົ່ວໂລກ.	ຈຸດປະສົງຂອງຊ່ອງ	ເວບໄຊນີ້	ແມ່ນເພື່ອ	
ອໍານວຍຄວາມສະດວກໃຫ້ແກ່ການຮຽນຮູ້	ແລະ	ປະກອບຄຳເຫັນໃນການສົນທະນາ	
ກ່ຽວກັບ	ການສ້າງໂອກາດໃນການຄຸ້ມຄອງ,	ຄຸ້ມຄອງບໍລິຫານປ່າໄມ້	ແລະ	ໂຄງການ	
ກ່ຽວກັບ	ການປ່ຽນແປງດິນຟ້າອາກາດ	ໃນເຂດພາກພື້ນລຸ່ມແມ່ນໍ້າຂອງ.

ຊ່ອງເວບໄຊນີ້	ຈະມີ	5	ພາສາຂອງພາກພື້ນໃຫ້ນຳໃຊ້.	
ການເປີດຊ່ອງເວບໄຊຢ່າງເປັນທາງການ	ຈະຈັດຂຶ້ນພ້ອມດຽວ	ກັບເວບໄຊຂອງ	
RECOFTC	ທີ່ປັບປຸງໃໝ່ໃນເດືອນສິງຫາ	ປີ	2014	ນີ້.

"ຂ້າພະເຈົ້າ ຈະນໍາໃຊ້ຊ່ອງເວບໄຊຂອງໂຄງການສ້າງໂອກາດໃນຂັ້ນ
ຮາກພື້ນຖານ ເພື່ອແລະປ່ຽນການເຮັດວຽກຂອງ ຂ້າພະເຈົ້າກັບຊຸມຊົນ 
ແລະ ຍັງຈະເຊື່ອມຕໍ່ ແລະ ເຂົ້າໄປນໍາໃຊ້ຂໍ້ມູນຂ່າວສານ, ຊັບພະຍາກອນ 
ແລະ ເຄື່ອງມື ຂອງ RECOFTC ແລະ ອົງການຈັດຕັ້ງຄູ່ຮ່ວມງານ 
CSO ອື່ນໆຂອງ GREEN Mekong." ກ່າວໂດຍ- ພັນມາລີ ກິ່ງມາລາ, 
ບໍລິສັດທີ່ປຶກສາການພັດທະນາກະສິກຳ-ປ່າໄມ້, ສປປ. ລາວ. 

“ຂ້າພະເຈົ້າ ຈະນໍາໃຊ້ຊ່ອງເວບໄຊຂອງໂຄງການສ້າງໂອກາດໃນຂັ້ນຮາກພື້ນ
ຖານ ເພື່ອແລກປ່ຽນແນວຄວາມຄິດ, ປະສົບການ, ຂັ້ນຕອນ ແລະ ສະພາບການ 
ສ້າງໂອກາດຢູ່ຂັ້ນປະຕິບັດງານ ກໍ່ຄື ໃນຂັ້ນຮາກຖານ.”” - ກ່າວໂດຍ ໂອລານ 
ອົງລາ, ມູນນິທິພັດທະນາແບບຍືນຍົງ, ປະເທດໄທ.

ແຈ້ງຂ່າວຈາກກອງທຶນຊ່ວຍເຫລືອລ້າ 
ຂະໜາດນ້ອຍ ຂອງແຜນງານ GREEN 
Mekong 
ໂຄງການນີ້	ໄດ້ສ້າງກອງທຶນຂະໜາດນ້ອຍ	ກໍ່ຄື	ກອງທຶນຊ່ວຍເຫລືອລ້າຂະໜາດນ້ອຍ	
ຂອງແຜນງານ	GREEN	Mekong	(GMCF)	ເພື່ອສະໜັບສະໜູບບັນດາຜູ້ເຂົ້າ
ຮ່ວມຈາກອົງການຈັດຕັ້ງທາງສັງຄົມ	ໃນການຈັດຕັ້ງປະຕິ	ບັດແຜນງານທີ່ໄດ້ສ້າງຂຶ້ນ
ມາໃນເວລາດໍາເນີນກອງປະຊຸມສໍາມະນາຂັ້ນພາກພື້ນ.	5	ອົງການຈັດຕັ້ງທາງສັງຄົມ	
ໄດ້ຮັບກອງທຶນໃນປີນີ້	ມີຄື:	Network	Activities	Group		(ປະເທດມຽນມ້າ),		Center		
for		Sustainable		Development		in	Mountainous	Areas	(ປະເທດຫວຽດນາມ),	
People	and	Nature	Reconciliation	(ປະເທດຫວຽດນາມ),	Sustainable	
Development	Foundation	(ປະເທດໄທ)	ແລະ	NGO	Forum	(ປະເທດກໍາປູເຈຍ).

ແຜນງານໂຄງການ	ຂອງກອງທຶນ	GMCF	ກວມເອົາການດໍາເນີນການສໍາຫຼວດໃນ
ຂັ້ນຊຸມຊົນ	ເພື່ອສຶກສາ	ແລະ	ສ້າງ	ລະບຽບ	ແລະ	ຫຼັກການ	ເພື່ອການຄຸ້ມຄອງ	ແລະ	
ບໍລິຫານຊັບພະຍາກອນ,	ແລະ	ເພື່ອດໍາເນີນກິດຈະກຳການປູກ	ຈິດສໍານຶກ	ຮ່ວມກັບບັນ
ດານັກຂ່າວທີ່ເປັນຄົນຊົນເຜົ່າສ່ວນນ້ອຍ	ເພື່ອໃຫ້ພວກເຂົາເຈົ້າ	ມີຄວາມເຂົ້າໃຈທີ່ດີຂຶ້ນ	
ກວ່າເກົ່າ	ແລະ	ມີຄວາມຮູ້ໃໝ່ໆ	ກ່ຽວກັບການສ້າງໂອກາດ	ໃນພື້ນທີ່ດິນປ່າໄມ້	ແລະ	
ສາມາດນໍາເອົາບັນຫາເຫຼົ່ານີ້	ໄປເຊື່ອມໂຍງເຂົ້າໃນວຽກງານຂອງພວກເຂົາເຈົ້າ.

ໂຄງການຕ່າງໆ	ຈະສິ້ນສຸດລົງໃນເດືອນທັນວາ	ປີນີ້.	ເຊີ່ງຮອບທີສອງຂອງການມອບທຶນ	
ຈະເລີ້ມຂຶ້ນໃນປີໜ້າ.	

ຮູບພາບ	5:	ພະນັກງານຂອງ	
ແຜນງານ	GREEN	Mekong	
ໃຫ້ຊ່ວຍບັນດາຜູ້ຕາງໜ້າຈາກ
ອົງການ	ຈັດຕັ້ງທາງສັງຄົມ	
ເພື່ອເຂົ້ານໍາໃຊ້ຊ່ອງເວບໄຊ
ຂອງໂຄງການສ້າງໂອກາດໃນ
ຂັ້ນຮາກຖານ.

ປື້ມຄູ່ມືການຝຶກອົບຮົມ ເພື່ອປັບປຸງການ
ສ້າງໂອກາດໃນຂັ້ນຮາກຖານ 

ຊັບພະຍາກອນ ກ່ຽວກັບການສ້າງໂອກາດ.
ກຸ່ມເຮັດວຽກເປີດກວ້າງການສົນທະນາ ກ່ຽວກັບການສ້າງໂອກາດ
ທາງມະຫາສະໝຸດ, ປ່າໄມ້, ຊີວະນາໆພັນ ແລະ  ສັງຄົມ.

ຮັບຂ່າວໃໝ່	 ກ່ຽວກັບຄວາມຄືບໜ້າຂອງເປ້ົາໝາຍການພັດທະນາແບບຍືນຍົງ	 (SDG)	
ສໍາລັບ	ປ່າໄມ້.	ການປະຊຸມ	8	ຄັ້ງ	ຂອງກຸ່ມເຮັດວຽກເປີດກວ້າງ	(OWG8)	ກ່ຽວກັບ	SDG	
ໄດ້ຈັດຂຶ້ນ	ແຕ່ວັນທີ	3-7	ກຸມພາ	2014	ຢູ່ທີ່	ສໍານັກງານໃຫຍ່ຂອງອົງການສະຫະປະຊາ
ຊາດ.	ລາຍລະອຽດເພ້ີມຕື່ມຂອງການປະຊຸມ	ກ່ຽວກັບການສ້າງໂອກາດ	ທາງສັງຄົມ	ແລະ	
ເລື້ອງອື່ນໆ,	ໃຫ້ກົດໄປທີ່			http://bit.ly/SDG-social-equity

ໃນກອງປະຊຸມສຸດຍອດ ກ່ຽວກັບປ່າໄມ້ຂອງອາຊີ, ບັນດາຜູ້ຊ່ຽວຊານ ໄດ້ຊຸກຍ 
ູ້ເພື່ອຂະຫຍາຍການສ້າງໂອກາດ ໃຫ້ເປັນເສົາຫຼັກຂອງ ເສດຖະກິດສະອາດ. 

ກອງປະຊຸມສຸດຍອດ	 ກ່ຽວກັບປ່າໄມ້ຂອງອາຊີ	 ຈັດຂຶ້ນທີ່ນະຄອນຫຼວງຈາກາຕ້ານັ້ນ	
ໄດ້ມີບັນດາລັດຖະມົນຕີຕ່າງໆ	 ຈາກອາຊີຕາເວັນອອກສ່ຽງໃຕ	 ້ເຂົ້າຮ່ວມ	 ກັບບັນດາ	
CEO,	ຜູ້ນໍາການຈັດຕັ້ງທາງສັງຄົມ,	ຊ່ຽວຊານດ້ານການ	ພັດທະນາແລະນັກວິທະຍາສາດ	
ສູງສຸດຂອງໂລກ	 ເພື່ອແລກປ່ຽນຄວາມຮູ້	 ກ່ຽວກັບການກ້າວໄປສູ່ເສດຖະກິດ	 ສະອາດ	
ໂດຍການຄຸ້ມຄອງປ່າໄມ້	ແລະ	ພູມສັນຖານໃຫ້ໄດ້ດີກວ່າ.

ຕະຫຼອດກອງປະຊຸມສຸດຍອດ	 ກ່ຽວກັບປ່າໄມ້ຂອງອາຊີ	 ສອງມື້,	 ບັນດາຜູ້ເຂົ້າຮ່ວມ	
ໄດ້ຮຽກຮ້ອງໃຫ້ພັດທະນາ	ແລະ	ສຶກສາຄົ້ນຄວ້າ	ເພື່ອພະຍາຍາມລວມເອົາຊຸມຊົນທ້ອງຖິ່ນ	
ແລະ	ຜູ້ປະກອບການຂະໜາດນ້ອຍ	ທີ່ອາໄສ	ຊັບພະຍາກອນປ່າໄມ້	ເພື່ອການດໍາລົງຊີວິດ	
ແລະ	ຜູ້ທີ່ມີຄວາມສ່ຽງສູງ	ຕໍ່ກັບການປ່ຽນແປງທີ່ເກີດຂຶ້ນຢ່າງກະທັນ	ຫັນ	ທົ່ວພູມສັນຖານ.	
ສາມາດອ່ານເພີ້ມຕື່ມ	ກ່ຽວກັບກອງປະຊຸມນີ້	ໄດ້ທີ່	
	http://bit.ly/Forest-Asia-Summit

ສໍາລັບການບັນທຶກ	 ກ່ຽວກັບຄວາມສໍາຄັນໃນການສ້າງໂອກາດຂອງ	 CIFOR,	 ໃຫ້ໄປທ່ີ		
http://bit.ly/equity-pillar-of-economy

ການອອກແບບ REDD+ ເພື່ອສົ່ງເສີມການພັດທະນາ ແລະ 
ຫຼຸດຜ່ອນຄວາມທຸກຍາກແບບຍືນຍົງ  

ການສຶກສາທີ່ດໍາເນີນການໂດຍ	 ອົງການພັດທະນາແຫ່ງປະເທດເນເທີແລນ	 (SNV)	
ໄດ້ປະເມີນຄວາມຕ້ອງການ	 ຂອງຊຸມຊົນປ່າໄມ້	 ສໍາລັບຂໍ້ສະເໜີເພື່ອຊົດເຊີຍ	 REDD+	
ໃນແຂວງ	 ລາມດົງ	 ປະເທດຫວຽດນາມ.	 ບົດລາຍງານນີ້	 ມີຢູ່ໃນ	 http://bit.ly/REDD-
compensation-Vietnam

ການສຶກສາເພີ້ມຕື່ມ	ຈາກສະຖາບັນສາກົນເພື່ອສິ່ງແວດລ້ອມ	ແລະ	ການພັດທະນາ	(IIED)	
ໄດ້ສະຫຼຸບຫຍໍ້	 ກ່ຽວກັບຄວາມຊັບຊ້ອນດ້ານມູນຄ່າຂອງ	 REDD+	 ສໍາລັບ	 ຄົນທຸກຍາກ	
ໃນແຂວງລາມດົງ.	ບົດລາຍງານນີ້	ໄດ້ສຶກສາມູນຄ່າບາງຢ່າງທີ່ພົວພັນກັບລະບົບການແບ່ງ
ປັນຜົນປະໂຫຍດໃຫ້ຄົນທຸກຍາກ.	ບົດລາຍງານແມ່ນມີຢູ່ໃນ		http://bit.ly/REDD-cost-
implications-Vietnam

ການປັບປຸງການສ້າງໂອກາດໃນຂັ້ນຮາກ
ຖານ	ໃນສະພາບການຂອງປ່າໄມ້	ແລະ	
ການປ່ຽນແປງດິນຟ້າອາກາດ:	ປື້ມຄູ່ມືການຝຶກອົບຮົມ	
ປະຈຸບັນ	ແມ່ນມີພ້ອມໃຊ້ແລ້ວ	ແລະ	ສາມາດ	
ຄົ້ນຫາສະດວກເປີດໃຫ້ໃຊ້ທາງອິນເຕີ
ແນດ.	ປື້ມຄູ່ມືນີ້	ຂຽນໂດຍ	RECOFTC	ແລະ	
ໄດ້ຮັບການຊ່ວຍເຫຼືອຈາກແຜນງານ	GREEN	
Mekong	ເຊີ່ງຮັບງົບ	ປະມານຈາກອົງການ	USAID	
ແລະ	ໂຄງການສ້າງຄວາມສາມາດຂັ້ນຮາກຖານ	
ສໍາລັບ	REDD+	ໂດຍ	ງົບປະມານຂອງອົງການ	
NORAD.

ປື້ມຄູ່ມືນີ້	ຈະຊ່ວຍບັນດາຄູຝຶກຢູ່ຂັ້ນຮາກຖານໃນ
ການອອກແບບ	ແລະ	ຈັດຕັ້ງປະຕິບັດຂັ້ນຕອນໃນ
ການມີສ່ວນ	ຮ່ວມໄດ້ຢ່າງມີປະສິດທິພາບ	ໂດຍອີງ
ຕາມຫຼັກການສ້າງໂອກາດໃນວຽກງານປ່າໄມ້	ແລະ	
ການປ່ຽນແປງດິນຟ້າ	ອາກາດ	ໂດຍສະເພາະສໍາລັບ	
REDD+.	ທ່ານສາມາດອ່ານເພີ້ມຕື່ມ	ແລະ	
ອັດສຳເນົາປື້ມຄູ່ມີນີ້ໄດ້ທີ່		
	http://bit.ly/improving-grassroots-equity

ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014 ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014



ທັດສະນະ ຕໍ່ກັບບົດບາດ ຍິງ-ຊາຍ 
ວິດີໂອຝຶກອົບຮົມ ກ່ຽວກັບຄວາມສະເໝີພາບ ລະຫວ່າງ ຍິງ-ຊາຍ ໄດ້ນໍາໃຊ້ແລ້ວ. 

ບັນດາໂຄງການຕ່າງໆທີ່ໄດ້ຮັບງົບປະມານຈາກອົງການ	 USAID	 ເຊັ່່ນວ່າ	 ແຜນງານ	
GREEN	Mekong	ແລະ	ໂຄງການ	USAID	LEAF	Asia	ໄດ້ສ້າງວິດີໂອການຝຶກອົບຮົມ	
ເພື່ອປະກອບໃຫ້ໂຄງການພັດທະນາຄວາມ	 ສາມາດກ່ຽວກັບຄວາມສະເໝີພາບ	
ລະຫວ່າງ	 ຍິງ-ຊາຍ	 ໃນວຽກງານປ່າໄມ້ໃນເຂດລຸ່ມແມ່ນໍ້າຂອງ.	 ວິດີໂອນີ້	 ມີຊື່ວ່າ	
ສະພາບທີ່ມີຄວາມຍຸຕິທໍາ:	 ຄວາມສະເໝີພາບ	 ລະຫວ່າງ	 ຍິງ-ຊາຍ	 ໃນວຽກງານປ່າໄມ້	
ແລະ	REDD+,	ເຊິ່ງໄດ້	ອະທິບາຍກ່ຽວກັບແນວຄວາມຄິດຂອງຄວາມສະເໝີ
ພາບ	 ລະຫວ່າງ	 ຍິງ-ຊາຍ	 ແລະ	 ແລກປ່ຽນວິທີການຈັດຕັ້ງ	 ປະຕິບັດທີ່ດີທີ່ສຸດ	 3	 ແບບ	
ໂດຍອີງຕາມບົດສຶກສາເບື້ອງຕົ້ນຂອງ	 USAID-LEAF,	 WOCAN	 ແລະ	 UNREDD.	
ວິດີໂອນີ້	 ໄດ້ສະແດງໃຫ້ເຫັນເຖິງທັດສະນະຂອງພະນັກງານປ່າໄມ້ຈາກປະເທດລາວ	
ແລະ	 ບົດຮຽນ	 ທີ່ຖອດຖອນໄດ້	 ຈາກພາກສ່ວນກ່ຽວຂ້ອງຢູ່ຂັ້ນຮາກຖານ	 ໃນປະເທດໄທ.	
ສາມາດເບິ່ງວິດີໂອນີ້ໄດ້ທີ່		http://bit.ly/gender-equity-video

ອົງການ USAID ແລະ IUCN ຈັດຕັ້ງການແລກປ່ຽນກ່ຽວກັບ ຄວາມສະເໝີພາບ 
ລະຫວ່າງ ຍິງ-ຊາຍ ແລະ  REDD+

ໃນຕົ້ນປີນີ້,	 ໄດ້ມີກອງປະຊຸມແລກປ່ຽນຄວາມຮູ້ດ້ານວິຊາການ	 ກ່ຽວກັບບົດບາດຍິງ-ຊາຍ	
ແລະ	REDD+	ຈັດຂຶ້ນ	ໂດຍ	ອົງການ	IUCN	ແລະ	USAID,	ຮ່ວມກັບ	ອົງການສິ່ງແວດລ້ອມ	
ແລະ	ພັດທະນາແມ່ຍິງ	(WEDO),	ໂຄງການສາກົນ	UN-REDD,	ແລະ	ມາດຕະຖານສັງຄົມ	
ແລະ	 ສິ່ງແວດລ້ອມ	 REDD+	 (SES),	 ໃນເດືອນ	 ພຶດສະພາ	 ທີ່ນະຄອນຫຼວງ	 ວໍຊິງຕັນ	
ດີຊີ.	 ກອງປະຊຸມນີ້	 ໄດ້ເຕົ້າໂຮມເອົາບັນດາຜູ້ວາງນະໂຍບາຍ	 ແລະ	 ຜູ້ປະຕິບັດ	 ວຽກງານ	
52	 ທ່ານ	 ຈາກຫຼາຍກວ່າ	 20	 ປະເທດ	 ເພື່ອເຂົ້າຮ່ວມໃນການສົນທະນາຢ່າງຟົດຟຶ້ນ	
ເພື່ອກຳນົດບົດຮຽນ	 ທີ່ຖອດຖອນໄດ້,	 ວິທີການປະຕິບັດທີ່ດີທີ່ສຸດ,	 ບັນຫາທີ່ທ້າທາຍ,	
ຊ່ອງຫວ່າງ	ແລະ	ຄວາມຕ້ອງການຂອງປະເທດ	ຕ່າງໆ	ທີ່ວຽກງານບົດບາດຍິງ-ຊາຍ	ແລະ	
ວຽກງານ	REDD+	ໄດ້ສ້າງຂຶ້ນມາແລ້ວ	ຫຼື	ຍັງຢູ່ໃນໄລຍະເລີ້ມຕົ້ນ.	

ຜົນໄດ້ຮັບຈາກກອງປະຊຸມສໍາມະນາ	 ປະກອບມີລາຍການປະຕິບັດງານຈັດຕາມ	
ບູລິມະສິດ	 ເຊິ່ງຈໍາເປັນຢູ່ຫຼາຍໆລະດັບ	 ເພື່ອສະໜັບສະໜູນການເຊື່ອມໂຍງ	
ໃຫ້ມີການພິຈາລະນາກ່ຽວກັບບົດບາດ	 ຍິງ-ຊາຍ	 ເພື່ອກໍ່ໃຫ້ເກີດການ	 ຈັດຕັ້ງປະຕິບັດ	
REDD+.	 ຊຶ່ງລວມມີການສ້າງຍຸດທະສາດເພື່ອເຈລະຈາຕໍ່ລອງກ່ຽວກັບຄວາມ
ສະລັບຊັບຊ້ອນໃນ	 ການຖືຄອງທີ່ດິນ,	 ການຊອກຫາກົນໄກແບ່ງຜົນປະໂຫຍດ	
ໂດຍອີງຕາມພາລະບົດບາດ	ແລະ	ຄວາມຮັບຜິດຊອບ	ລະຫວ່າງ	ຍິງ-ຊາຍ	ທີ່ແຕກຕ່າງກັນ,	
ແລະ	 ການອອກແບບຕົວຊີ້ວັດສະເພາະກ່ຽວກັບບົດບາດ	 ຍິງ-ຊາຍ	 ໃນລະບົບ	
ຂໍ້ມູນກ່ຽວກັບການປົກປ້ອງ.	 ການປະຕິບັດຕາມ	 REDD+	 ກໍ່ແມ່ນໂອກາດອັນໜ່ຶງ	
ເພື່ອການປະຕິຮູບ	ແລະ	ຍັງ	 ເປັນຫົວຂໍ້ທີ່ສໍາຄັນ	ທີ່ເກີດຂຶ້ນມາໃໝ່	 ເຊິ່ງປະກອບໃຫ້	ແລະ	
ເຊື່ອມສານກັບເປົ້າໝາຍ	ແລະ	ຫຼັກການອື່ນໆ	ໃນການພັດທະນາແບບຍືນຍົງ.	ບົດລາຍງານ	
ສະຫຼຸບສັງລວມກອງປະຊຸມສໍາມະນານີ້	ຈະສໍາເລັດໃນທ້າຍປີນີ້.	

ໃຫ້ຊອກຫາ ດັດສະນີຄວາມສະເໝີພາບ ລະຫວ່າງ ຍິງ-ຊາຍ ສໍາລັບ 
ປະເທດຂອງທ່ານ. 

ດັດສະນີຄວາມສະເໝີພາບ	ລະຫວ່າງ	ຍິງ-ຊາຍ	(GEI)	ຈະວັດແທກຊ່ອງຫວ່າງ	ລະຫວ່າງ	
ຍິງ	 ແລະ	 ຊາຍ	 ໃນການສຶກສາ,	 ເສດຖະກິດ	 ແລະ	 ການໃຫ້ອໍານາດທາງການເມືອງ.	
ດັດສະນີນີ້	ມີຢູ່ທີ່		http://bit.ly/Gender-equity-index

ຮູບພາບ	6	:	ທີມງານຖ່າຍວິດີໂອ	ຕິດຕາມ	ທ່ານ	ນ.	ຣະວີວັນ	ແລະ	ຊາວໜຸ່ມຈາກບ້ານທຸ່ງຢ້າວ	
ທີ່ຍ່າງຜ່ານປ່າໄມ້	ຊຸມຊົນໃນແຕ່ລະວັນ.	

ຮູບພາບ	7:	ພາບນິ້ງ	ຈາກວິດີໂອ.	ວິດີໂອນີ້	ອະທິບາຍເຖິງຄວາມສະເໝີພາບ	ລະຫວ່າງ	ຍິງ-
ຊາຍ	ໃນວຽກງານ	ປ່າໄມ້ຊຸມຊົນ	ຜ່ານທາງລະຄອນກາຕູນ.

ວາລະສານນີ້	ຈັດພິມໂດຍ:		

ແຜນງານ	GREEN	Mekong	

ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ	(RECOFTC)	–	ສູນສຳລັບປະຊາຊົນ	ແລະ	ປ່າໄມ້

ຕູ້ໄປສະນີ	1111

ຫ້ອງການໄປສະນີກະເສດສາດ	

ບາງກອກ	10903,	ປະເທດໄທ

ອີເມວ:	green.mekong@recoftc.org

ເວບໄຊ:	www.recoftc.org/site/about-green-mekong

ທັດສະນະທີ່ສະເໜີໃນເອກະສານສະບັບນີ້	ບໍ່ຈໍາເປັນສະເໝີໄປວ່າຈະແມ່ນທັດສະນະຂອງ	RECOFTC	-	ສູນ	ສໍາລັບປະຊາຊົນ	ແລະ	ປ່າໄມ້	ແລະ	ຂອງອົງການ	USAID	ເທົ່ານັ້ນ.	ສະນັ້ນ	ພວກເຮົາຈະບໍ່ຮັບຜິດຊອບ	ໃນ	ກໍລະນີທີ່ມີຂໍ້ຜິດພາດ	

ຫຼື	ການຕັດ/ຂ້າມຄວາມໝາຍ	ໃນການແປເອກະສານສະບັບນີ້	ຈາກຕົ້ນສະບັບທີ່ເປັນ	ພາສາ	ອັງກິດໄປເປັນພາສາອື່ນໆ.

ພວກເຮົາ	ຂໍເຊື້ອເຊີນມາຍັງບັນດາທ່ານ	ເພື່ອປະກອບຄໍາຄິດເຫັນ	ກ່ຽວກັບວາລະສານສະບັບນີ້	ຫຼື	ປະກອບສ່ວນ	ຂຽນບົດເລື່ອງກ່ຽວກັບຜົນສຳເລັດຂອງທ່ານ	ຫຼື	ວຽກງານ	ທີ່ກ່ຽວຂ້ອງກັບຄວາມສະເໝີພາບ	ລົງໃນວາລະສານນີ້ດ້ວຍ.

ກະລຸນາສົ່ງອີເມວເຖິງພວກເຮົາໄດ້ທີ່:	green.mekong@recoftc.org

ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014 ແຜນງານ GREEN Mekong ໄດ້ຮັບທຶນສະໜັບສະໜູນຈາກອົງການຊ່ວຍເຫລືອເພື່ອການພັດທະນາສາກົນຂອງສະຫະລັດອາເມລິກາ ( USAID) ແລະ ຈັດຕັ້ງປະຕິບັດໂດຍ ສູນຝຶກອົບຮົມປ່າໄມ້ຊຸມຊົນພາກພື້ນອາຊີ-ປາຊີຟິກ - ສູນສຳລັບປະຊາຊົນ ແລະປ່າໄມ້ • ເດືອນກໍລະກົດ ປີ 2014


